
Dikjarazzjoni bil-miktub dwar   l-għoti ta’ sentenza ta’ mewt bit-tħaġġir ta’ żewġ nisa 
minħabba akkużi ta’ adulterju 

Il-Parlament Ewropew,

- filwaqt li qies ir-Regola 116 tar-Regoli tiegħu tal-Proċedura,

A. peress li r-Repubblika tas-Sudan hija firmatarja tal-Patt Internazzjonali dwar id-
Drittijiet Ċivili u Politiċi, 

B. peress li l-Qorti mmexxija mill-Imħallef Hatim Abdurrahman Mohamed Hasan tat 
sentenza ta’ mewt bit-tħaġġir lis-Sinjura Amouna Abdallah Daldoum (ta’ 23 sena) u 
lis-Sinjura Sadia Idries Fadul (ta’ 22 sena mit-tribù ta’ Tama, Darfur), nhar is-6 ta’ 
Marzu 2007 u nhar it-13 ta' Frar 2007 b'mod rispettiv, minħabba li kkommettew 
adulterju, 

1. Isejjaħ lill-Kummissjoni, lill-Kunsill u lill-Istati Membri

a) sabiex jikkundannaw is-sentenzi ta’ mewt li ngħataw lis-Sinjura Amouna Abdallah 
Daldoum u lis-Sinjura Sadia Idries Fadul; 

b) sabiex jagħmlu pressjoni fuq il-gvern tas-Sudan sabiex tkun iggarantita l-integrità 
fiżika u psikoloġika tas-Sinjura Amouna Abdallah Daldoum u tas-Sinjura Sadia 
Idries Fadul u sabiex jiżguraw li jingħataw proċess fil-pront u ġust ta’ appell li fih 
id-drittijiet proċedurali tagħhom ikunu ggarantiti l-ħin kollu;

c) b’mod iktar ġenerali, sabiex imexxu ‘l quddiem id-drittijiet tan-nisa fir-
relazzjonijiet tagħhom ma’ l-awtoritajiet tas-Sudan, inkluż id-dritt ta’ nisa u tfajliet 
li jkunu ħielsa mid-diskriminazzjoni u mill-vjolenza, bi qbil mal-liġijiet u l-livelli 
internazzjonali;

d) sabiex imexxu ‘l quddiem ir-rispett għad-drittijiet umani u l-libertajiet fundamentali 
fir-relazzjonijiet tagħhom ma’ l-awtoritajiet as-Sudan, inkluża konformità ma' 
liġijiet nazzjonali u livelli internazzjonali tad-drittijiet tal-bniedem, bħall-Patt 
Internazzjonali dwar id-Drittijiet Ċivili u Politiċi, li s-Sudan huwa Stat Imsieħeb fih 
mill-1986, u l-klawsola tad-drittijiet tal-bniedem tal-Ftehim ta’ Cotonou, li s-Sudan 
iffirma fl-2005. 

2. Jagħti istruzzjonijiet lill-President tal-Parlament Ewropew sabiex iressaq din id-
dikjarazzjoni, flimkien ma’ l-ismijiet tal-firmatarji, lill-Kunsill, lill-Kummissjoni u lill-
President tar-Repubblika tas-Sudan.


